
«Локоло» Татарстан Республикасының 

дәүләт мәгълүмат системасын төзү 

турында 

 

 

Россия Федерациясе Торак кодексы, «Мәгълүмат, мәгълүмат технологияләре 

һәм мәгълүматны яклау турында» 2006 елның 27 июлендәге 149-ФЗ номерлы 

Федераль закон, Татарстан Республикасы Министрлар Кабинетының «Татарстан 

Республикасы дәүләт хакимиятенең башкарма органнары эшчәнлегендә мәгълүмат-

коммуникация технологияләреннән файдалану, мәгълүмат системаларын һәм 

мәгълүмат-телекоммуникация инфраструктурасын планлаштыру, булдыру, үстерү, 

модернизацияләү, эксплуатацияләү чараларын координацияләү тәртибе турында» 

2015 ел, 30 май, 387 нче карары нигезендә һәм торак-коммуналь хуҗалык өлкәсендә 

дәүләт һәм муниципаль идарәнең нәтиҗәлелеген һәм сыйфатын арттыру 

максатларында Татарстан Республикасы Министрлар Кабинеты КАРАР БИРӘ: 

 

1. Татарстан Республикасы Дәүләт идарәсен цифрлы нигездә үстерү, мәгълүмат 

технологияләре һәм элемтә министрлыгының «Локоло» Татарстан Республикасының 

дәүләт мәгълүмат системасын  (алга таба – Система)  төзү  турындагы тәкъдимен 

кабул итәргә. 

2. Система күпфатирлы йортта урыннар милекчеләренең Россия Федерациясе 

Торак кодексының  44 статьясының 2 өлешендәге 32 пункты һәм 471 статьясының  

14 өлеше нигезендә читтән торып тавыш бирү рәвешендә кулланыла торган, гомуми 

җыелышын уздыру өчен, шулай ук күпфатирлы йортлар белән нәтиҗәле идарә итү, 

шул исәптән кирәкле мәгълүмат алмашу өчен цифрлы инструмент булдыру 

максатларында физик һәм юридик затларның, идарәче оешмаларның, Татарстан 

Республикасы дәүләт хакимияте башкарма органнарының, Татарстан Республикасы 

муниципаль берәмлекләренең җирле үзидарә органнарының үзара эшчәнлек 

процессларын автоматлаштыру өчен билгеләнгән  Татарстан Республикасы дәүләт 

мәгълүмат системасы булып тора дип билгеләргә. 

3. Карарга теркәлгән «Локоло» Татарстан Республикасы дәүләт мәгълүмат 

системасы турында нигезләмәне (алга таба – Нигезләмә) расларга. 

4. «Татарстан Республикасының Цифрлы трансформацияләү үзәге» дәүләт 

казна учреждениесен Системаның операторы һәм дәүләт заказчысы итеп билгеләргә. 

5. Күпфатирлы йортта урыннар милекчеләренең гомуми җыелышын электрон 

рәвештә читтән торып тавыш бирү формасында үткәргәндә Татарстан Республикасы 

муниципаль берәмлекләренең идарәче оешмаларына һәм җирле үзидарә органнарына 

Системадан файдаланырга һәм Нигезләмәгә таянырга тәкъдим итәргә. 

6.  Бу карарның үтәлешен тикшерүдә тотуны Татарстан Республикасы Дәүләт 

идарәсен цифрлы нигездә үстерү, мәгълүмат технологияләре һәм элемтә 

министрлыгына йөкләргә. 

 

 

 

Татарстан Республикасы  

Премьер-министры                       А.В.Песошин 

 

 

 

 

 

 

 

 



Татарстан Республикасы 

Министрлар Кабинетының 

2022 ел, 04 август, 758 нче 

карары белән расланды 

 

«Локоло» Татарстан Республикасы дәүләт мәгълүмат системасы турында нигезләмә 

 

I. Гомуми нигезләмәләр 

 

1.1. Әлеге Нигезләмә Татарстан Республикасының «Локоло» дәүләт мәгълүмат 

системасы эшчәнлеген оештыру тәртибен билгели. 

1.2.  «Локоло» Татарстан Республикасы дәүләт мәгълүмат системасы (алга  

таба - Система) - Татарстан Республикасы дәүләт хакимиятенең башкарма органнары, 

Татарстан Республикасы муниципаль берәмлекләренең җирле үзидарә органнары һәм 

юридик затлар белән физик затларның мәгълүмат бергәлекләрендә Android һәм iOS 

операцион системаларында мобиль кушымта ярдәмендә үзара эшчәнлек мөмкинлеге 

бирә торган мөстәкыйль сервис. 

Әлеге Нигезләмә кысаларында физик затлар дигәндә күпфатирлы йорттагы 

урыннар милекчеләре, шулай ук башка законлы нигездә күпфатирлы йортта урыннан 

файдаланучылар, юридик затлар дигәндә  күпфатирлы йорттагы урыннар 

милекчеләре булып торучы яисә күпфатирлы йортта башка законлы нигездән 

күпфатирлы йортта урыннардан файдаланучы оешмалар аңлашыла. 

1.3. Система белән мәгълүмати хезмәттәшлектә катнашучылар булып 

түбәндәгеләр тора: 

Системаның  дәүләт заказчысы һәм   операторы - «Татарстан Республикасының 

Цифрлы трансформацияләү үзәге» дәүләт казна учреждениесе;  

Системадан файдаланучылар - Системаны кулланучы физик һәм юридик 

затлар, Татарстан Республикасы дәүләт хакимияте башкарма органнары, Татарстан 

Республикасы муниципаль берәмлекләренең җирле үзидарә органнары. 

 

II. Системаның бурычлары һәм функцияләре 

 

2.1. Система түбәндәге бурычларны хәл итә: 

аналитик мәгълүматны чагылдыру форматларының оперативлыгын, 

тулылыгын, дөреслеген һәм уңайлылыгын тәэмин итү исәбенә Татарстан 

Республикасында торак-коммуналь хуҗалык өлкәсе белән идарә итүнең 

нәтиҗәлелеген һәм сыйфатын күтәрү; 

күпфатирлы йортлар белән нәтиҗәле идарә итү, шул исәптән кирәкле 

мәгълүмат алмашу өчен цифрлы инструмент булдыру максатларында физик һәм 

юридик затларның, идарәче оешмаларның, Татарстан Республикасы дәүләт 

хакимияте башкарма органнарының, Татарстан Республикасы муниципаль 

берәмлекләренең җирле үзидарә органнарының үзара хезмәттәшлеге процессларын 

автоматлаштыру; 

дәүләт һәм муниципаль идарәнең оперативлыгын, нәтиҗәлелеген һәм 

сыйфатын арттыру. 

2.2. Система түбәндәге функцияләрне башкара: 

читтән торып тавыш бирү рәвешендә күпфатирлы йортта урыннар 

милекчеләренең гомуми җыелышын үткәрү; 

физик яисә юридик затларны яисә аларның вәкаләтле вәкилләрен, 

Идентификацияләү һәм аутентификацияләүнең бердәм системасыннан файдаланып, 

идентификацияләү һәм аутентификацияләү; 

Система кулланучылары өчен профильләр булдыру; 

физик һәм юридик затлардан мәгълүмати постлар, белдерүләр һәм хәбәрләр 

бастырып чыгару; 

физик һәм юридик затлар өчен идарәче оешмалардан мәгълүмат постларын, 

сораштыруларны, белдерүләрне һәм хәбәрләрне бастырып чыгару; 

физик һәм юридик затларның төркемнәр һәм индивидуаль онлайн-

коммуникацияләрен чат режимында төзү; 

физик һәм юридик затларның идарәче оешмалар белән чат режимында онлайн-

коммуникацияләрен гамәлгә ашыру; 

күпфатирлы йорттагы урыннар милекчеләренең гомуми җыелышын үткәрү 

турында хәбәрләр, күпфатирлы йорттагы урыннар милекчеләренең гомуми 

җыелышы кабул иткән карарлар, тавыш бирү йомгаклары, күпфатирлы йорттагы 

урыннар милекчеләренең гомуми җыелышының көн тәртибе мәсьәләләре буенча 

күпфатирлы йорттагы урыннар милекчеләренең гомуми җыелышы, тавыш бирүгә 

чыгарылган мәсьәләләр буенча күпфатирлы йорттагы урыннар милекчеләренең 

карарлары турында хәбәрләр урнаштыру; 

Татарстан Республикасы дәүләт хакимиятенең идарәче оешмалары һәм/яисә 

башкарма органнары, Татарстан Республикасы муниципаль берәмлекләренең җирле 

үзидарә органнары тарафыннан торак-коммуналь хезмәтләр күрсәтүгә бәйле 

мәсьәләләр буенча физик һәм юридик затлардан кире элемтә алу. 

2.3. Системада шәхси мәгълүматларны эшкәртү «Шәхси мәгълүматлар 

турында» 2006 елның 27 июлендәге 152-ФЗ номерлы Федераль закон нигезендә 

гамәлгә ашырыла. 

 

III. Системаның составы 

 

3.1. Система түбәндәге функциональ ярдәмче системалардан тора: 

а) Система функцияләрен чакыру һәм куллану өчен Система кулланучысы 

белән үзара хезмәттәшлекне гамәлгә ашыру максатыннан мобиль җайланмаларга 

урнаштырылган клиент кушымтасы булган гавами интерфейс; 

б) Система кулланучыларыннан алына торган мәгълүматларны эшкәртү, 

Система мәгълүматларын саклау өчен җаваплы сервер өлеше. Системаның сервер 

өлеше ике компоненттан тора - мобиль кушымта һәм Socket-сервер өчен API; 

в) аерым авторизация модуле булган эчке административ панельне гамәлгә 

ашыручы эчке интерфейс. Күрсәтелгән ярдәмче Система функцияләрне һәм 

кулланучыларны администрацияләү өчен җавап бирә. 

IV. Система белән үзара хезмәттәшлек 

 

4.1. Системаның дәүләт заказчысы (операторы): 

Системаны модификацияләү, аңа техник хезмәт күрсәтү эшләрен, Системага 

һәм аның элементларына карата башка эшләрне (хезмәтләрне) башкару (хезмәтләр 

күрсәтү) максатларында подрядчыларны (башкаручыларны)  билгели; 

Системаны эксплуатацияләү эшчәнлеген оештыра; 

шәхси мәгълүматларны эшкәртү максатларын һәм шәхси мәгълүматлар 

составын, шәхси мәгълүматлар белән башкарылырга тиешле гамәлләрне 

(операцияләрне) килештерә; 

Система белән мәгълүмати хезмәттәшлектә катнашучыларның мәгълүмати-

технологик хезмәттәшлегенә карата таләпләр билгели;  

Татарстан Республикасы дәүләт идарәсен цифрлы нигездә үстерү,  мәгълүмат 

технологияләре һәм элемтә  министрлыгы белән килештереп, Система эше 

регламентын раслый; 

Системада эшкәртелә торган мәгълүматны саклау һәм Системаны булдыру, 

үстерү һәм техник яктан тәэмин итү чараларын үткәрүне тәэмин итә; 

Системада шәхси мәгълүматларны эшкәрткәндә аларның конфиденциальлеге 

сакланышын һәм аларның иминлеген тәэмин итә; 

Система һәм аның составына керә торган аерым элементларның эшләвен 

тәэмин итә торган программа, сервер һәм челтәр җиһазларының өзлексез эшләвен 

гамәлгә ашыра. 

4.2. Системаны кулланучылар: 

Система эше регламенты нигезендә Системаның һәркем файдалана алырлык 

функционалын файдаланалар; 

Система эшендә төзексезлекләр турында Системаның дәүләт заказчысына 

(операторына) хәбәрләр җибәрә. 

4.3. Системаның бурычларын һәм функцияләрен гамәлгә ашыру максатларында 

Торак-коммуналь хуҗалыкның дәүләт мәгълүмат системасы белән 

автоматлаштырылган режимда хезмәттәшлек тәэмин ителә. 

 

V. Системаның мәгълүмати иминлеген тәэмин итү  

 

5.1. Системаның мәгълүмати иминлеген тәэмин итү «Шәхси мәгълүматлар 

турында» 2006 елның 27 июлендәге 152-ФЗ номерлы, «Мәгълүмат, мәгълүмат 

технологияләре һәм мәгълүматны саклау турында» 2006 елның 27 июлендәге 

149-ФЗ номерлы федераль законнар, «Татарстан Республикасының мәгълүмат 

системалары һәм аны мәгълүматлаштыру турында» 2007 елның 13 ноябрендәге  

58-ТРЗ номерлы Татарстан Республикасы Законы һәм Россия Федерациясенең һәм 

Татарстан Республикасының башка норматив хокукый актлары нигезендә гамәлгә 

ашырыла. 

5.2. Системадагы мәгълүматны саклау мәгълүматның оештыру һәм техник 

саклау чараларын куллану, шулай ук Системаны эксплуатацияләүне контрольдә 

тотуны гамәлгә ашыру юлы белән тәэмин ителә. 

5.3. Системадагы мәгълүматны яклау максатларында дәүләт заказчысы 

(оператор) түбәндәгеләрне тәэмин итә: 

Системадагы мәгълүматтан рөхсәт ителмәгән файдалана алуны булдырмау һәм 

(яисә) мондый мәгълүматны әлеге мәгълүматтан файдалану хокукы булмаган 

затларга тапшыру; 

Системадагы мәгълүматка санкцияләнмәгән керү фактларын кичекмәстән 

ачыклау; 

мәгълүмат эшкәртү системасы составына керүче техник һәм программа 

чараларының эшчәнлеген боза торган санкцияләнмәгән йогынтыны булдырмау; 

мондый мәгълүматны санкцияләнмәгән файдалану һәм торгызу нәтиҗәсендә, 

Системада булган мәгълүматны модификацияләү, юкка чыгару яки блоклау 

фактларын кичекмәстән ачыклау мөмкинлеге; 

Системадагы мәгълүматны яклап тору дәрәҗәсен өзлексез тикшереп тору. 

 

 

___________________________ 


